
KIRISH 

 

Toshkent davlat iqtisodiyot universiteti huzuridagi “O‘zbekiston iqtisodiyotini 

rivojlantirishning ilmiy asoslari va muammolari” ilmiy-tadqiqot markazi va 

Oʻzbekiston Respublikasi Кambag‘allikni qisqartirish va bandlik vazirligi huzuridagi 

Mehnat bozori tadqiqotlari instituti hamkorlikda “Milliy iqtisodiyotni rivojlantirishda 

demografik omillarning o‘rni” mavzusida respublika ilmiy-amaliy konferensiya 

O‘zbekiston Respublikasi Prezidentining 2023 yil 11-sentyabrdagi “O‘zbekiston – 

2030” strategiyasi to‘risidagi PF-158-sonli Farmoni ijrosini ta’minlashga xizmat 

qiladi.  

 Shuni alohida taʼkidlash zarurki, Prezidentimiz tomonidan izchil olib 

borilayotgan iqtisodiy-ijtimoiy davlat siyosatlarining zaminida aholining miqdoriy 

o‘sishi va  uning turmush sifati va darajasi  eng dolzarb masalalar qatorida turibdi. 

Bundan tashqari “O‘zbekiston -2030” strategiyasining ustuvor yo‘nalishlarida “Har bir 

insonga o‘z salohiyatini ro‘yobga chiqarishi uchun munosib sharoitlarni yaratish” va 

bu orqali  aholining o‘rtacha umr davomiyligini 78 yoshga yetkazish maqsad qilib 

olingan. 

 Konferensiya ishi quyidagi masalalarni o‘z ichiga oladi: 

1.  “O‘zbekiston -2030” strategiyasi doirasida demografiya va mehnat 

iqtisodiyotiga oid muammolar; 

2.  Hududlarda ishsizlikni kamaytirish va migratsiyani tartibga solishning 

dolzarb masalalari; 

3.  Moliyaviy savodxonlikni oshirish orqali aholi turmush farovonligini 

ko‘tarishning ustivor yo‘nalishlari; 

4.  O‘zbekiston iqtisodiyotini yanada rivojlantirishda xizmat qiluvchi 

demografik salohiyatlardan foydalanish istiqbollari. 

 Bunda milliy iqtisodiyotni yanda rivojlantirishni taʼminlash doirasida bir qancha 

maqsadlar belgilangan bo‘lib uni amalga oshirish avvalo iqtisodiyot 

raqobatbardoshligini oshirish bilan bog‘liqdir. Pirovardida barcha masalalar aholi 

farovonligi bilan bog‘liq bo‘ladi. Shunday ekan professor-o‘qituvchilar, mutaxassislar, 

ilmiy xodimlar, izlanuvchilar o‘z ilmiy-amaliy takliflari bilan ishtirok etishdi.  

Mazkur konferensiyani tashkil etish va o‘tkazishga o‘z hissasini qo‘shgan 

barcha-barchaga o‘z tashakkurimni izhor etamiz. Umid qilamizki, bu kabi 

konferensiyalar “O’zbekiston iqtisodiyotini rivojlantirishning ilmiy asoslari va 

muammolari” ilmiy-tadqiqot markazida har yili an’ana tarzida tashkil etib boriladi. 

 
 

“O’zbekiston iqtisodiyotini rivojlantirishning ilmiy asoslari  

va muammolari” ilmiy-tadqiqot markazi direktori,  

i.f.d., prof. Kalonov Muhiddin Baxriddinovich 

